MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-PETIZZJONIJIET


LAQGĦA NRU 2

It-Tnejn, 7 ta’ Mejju 2018

Il‑Kumitat Permanenti dwar il‑Pettizzjonijiet iltaqa' fil‑Parlament, il‑Belt Valletta, fis-6:44 p.m.

Is-Segretarju Parlamentari għall-Ippjanar u Suq tal-Proprjetà, l-Onor. Chris Agius, ippreseda.


PREŻENTI

L-Onor. Ivan Bartolo, l-Onor. David Agius u l-Onor. Silvio Parnis.


MINUTI

Il-Minuti tal-Laqgħa  Nru 1 li saret fit-23 ta’ April 2018, ġew konfermati.

L-Onor. Chris Agius, President tal-Kumitat, informa lill-Membri preżenti, li kif miftiehem fil-laqgħa preċedenti, il-Kumitat kellu jikkonsidra l-petizzjonijiet ipprezentati mis-Sur David Cassar, mis-Sur Charles Hartley u mill-Fondazzjoni Nanniet Malta. Huwa wkoll informa lil dawk li kienu ħa jindirrizaw lill-Kumitat li l-proċeduri se jiġu streamed live fuq l-online portal tal-Parlament u jiġu mxandra iktar ʹil quddiem fuq l-istazzjon Parlament TV.

PETIZZJONI MIS-SUR DAVID CASSAR 

Is-Sur David Cassar indirizza lill-Kumitat dwar il-Petizzjoni tiegħu datata 13 ta’ Ġunju 2017 rigward allegat abbuż sesswali waqt li s-Sur Cassar kien residenti fid-Dar San Ġużepp. Wara li s-Sur Cassar irrisponda d-domandi li sarulu, il-President tal-Kumitat infurmah li l-Kumitat kien se jieħu inkonsiderzzjoni t-talba tiegħu u li sussegwentement kien se jinfurmah bl-eżitu tad-diskussjoni. 


PETIZZJONI MIS-SUR CHARLES HARTLEY

[bookmark: _GoBack]Is-Sur Charles Hartley indirizza lill-Kumitat dwar il-Petizzjoni tiegħu datata 10 ta’ Lulju 2017 rigward il-ħruġ tal-Kondotta tal-Pulizija. Wara li s-Sur Hartley irrisponda d-domandi li sarulu, il-President tal-Kumitat infurmah li l-Kumitat kien se jieħu inkonsiderzzjoni t-talba tiegħu u li sussegwentement kien se jinfurmah bl-eżitu tad-diskussjoni. 


PETIZZJONI TAL-FONDAZZJONI NANNIET MALTA

Is-Sur Philip Chircop, President tal-Fondazzjoni Nanniet Malta u s-Sinjura Ġina Bartolo, indirizzaw lill-Kumitat dwar il-petizzjoni li ġiet ippreżentata lill-iSpeaker l-Onor. Anġlu Farrugia u li sussegwentement ġiet imqiegħda fuq il-Mejda tal-Kamra mill-iSpeaker, fis-Seduta 93 tat-13 ta’ Marzu 2018, għan-nom tal-istess Fondazzjoni biex in-nanniet ma jiġux imċaħħda milli jaraw in-neputajiet tagħhom.

Wara li s-Sur Chircop u s-Sinjura Bartolo irrispondew d-domandi li sarulhom, il-President tal-Kumitat infurmahom li l-Kumitat kien se jieħu inkonsiderzzjoni t-talba tal-Fondazzjoni u li sussegwentement kienu se jinfurmaw il-Fondazzjoni bl-eżitu tad-diskussjoni. 

Bi ftehim il-Kumitat iddiskuta in camera t-tliet petizzjonijiet trattati waqt il-laqgħa.


Il-Kumitat qabel li t-tliet petizzjonijiet għandhom jiġu rreferuti lis-Segretarji Permanenti tal-Ministeri rispettivi fejn tintalab informazzjoni u rimarki dwar x’azzjonijiet jistgħu jittieħdu f’kull każ individwali.

Il-President tal-Kumitat l-Onor. Chris Agius informa lill-Kumitat li l-online petition tas-Sur Nicolai Abela fuq it-tuna farms, kienet magħluqa għall-firem wara li skadew ix-xahrejn allokati għall-firem. 

Fit-8:00 p.m. il-Kumitat ġie aġġornat għal nhar l-Erbgħa, 23 ta’ Mejju 2018, fis-6.00 p.m. biex jikkonsidra:

1. il-petizzjoni ppreżentata mis-Sur Charles Zammit fl-4 ta’ Settembru 2017; u
2. il-petizzjoni ppreżentata mis-Sur Gaetano Vella fil-15 ta’ Settembru 2017.

